МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ТЭМДЭГЛЭЛИЙН ТОВЬЁГ

Монгол Улсын Их Хурлын 8 дахь удаагийн сонгуулиар байгуулагдсан 
Улсын Их Хурлын анхдугаар чуулганы Аюулгүй байдал, гадаад бодлогын байнгын хорооны 2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 15 цаг 27 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Х.Баделхан, Э.Бат-Амгалан, Б.Бат-Эрдэнэ, Л.Оюун-Эрдэнэ, Д.Цогтбаатар.
Нэг.Байнгын хорооны даргыг сонгох тухай 
Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Б.Баттөмөрийг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд: Аюулгүй байдал, гадаад бодлогын байнгын хорооны даргаар Улсын Их Хурлын гишүүн Б.Баттөмөрийг сонгохыг дэмжье гэсэн санал хураалт явуулъя.


Зөвшөөрсөн:
11

Татгалзсан:

  1

Бүгд:


12

91.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 31 минутад хэлэлцэж дуусав.
Хоёр.Тусгай хяналтын дэд хорооны бүрэлдэхүүнийг шинэчлэн батлах тухай
Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав. 

Тусгай хяналтын дэд хорооны бүрэлдэхүүнийг шинэчлэн батлах талаар Улсын Их Хурал дахь Монгол Ардын намын бүлгээс ирүүлсэн саналыг Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: Тусгай хяналтын дэд хороог Улсын Их Хурлын гишүүн Т.Аюурсайхан, Н.Алтанхуяг, С.Батболд, Д.Бат-Эрдэнэ, Б.Дэлгэрсайхан, Ц.Сэргэлэн, Б.Энх-Амгалан нарын бүрэлдэхүүнтэйгээр байгуулахыг дэмжье гэсэн санал хураалт явуулъя.

Зөвшөөрсөн:         11
Татгалзсан:
         2
Бүгд:

       13
84.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 6 минут үргэлжилж, 18 гишүүнээс 13 гишүүн ирж, 72.2 хувийн ирцтэйгээр 15 цаг 33 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН                                            Н.ЭНХБОЛД

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                           Д.УЯНГА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Н.Энхболд: Аюулгүй байдал, гадаад бодлогын байнгын хорооны хуралдаанаа эхэлье. Ирц бүрдсэн байна. 18 гишүүнээс 10 гишүүн манайх ирц хангалттай хүрсэн байна. 19-өөс 10. Ирц 18-аас 10 хангалттай байна. Хуралдаанаа нээе. Өнөөдрийн хуралдаанаар Байнгын хорооны даргад нэр дэвшүүлэх тухай асуудал, Тусгай хяналтын дэд хорооны бүрэлдэхүүний тухай 2 асуудал хэлэлцэнэ. Хэлэлцэх асуудал дээр саналтай гишүүн байна уу? Алга. Хэлэлцэх асуудалдаа оръё.

Нэг.Байнгын хорооны даргад нэр дэвшүүлэх тухай асуудлыг хэлэлцье.

Улсын Их Хурлын чуулганы нэгдсэн хуралдаанаар Байнгын хорооны бүрэлдэхүүнийг тогтсон байж байгаа. Ингээд чуулганы дэгийн тухай хуулиар 27.1-т зааснаар Байнгын хорооны даргад Байнгын хорооны гишүүдийн дотроос олонхын саналаар нэр дэвшүүлнэ. Улсын Их Хурал дахь Ардын намын бүлгийн дарга Тогтохсүрэнг нэр дэвшүүлэхийг урьж байна. Тогтохсүрэн даргын микрофоныг өгөөрэй. 
Д.Тогтохсүрэн: Баярлалаа. Аюулгүй байдал, гадаад бодлогын байнгын хорооны гишүүдийн өдрийн амгаланг айлтгая. Улсын Их Хурлын анхдугаар чуулганаар Улсын Их Хурлын бүтцийг ярьж байгаа. Улсын Их Хурлын Аюулгүй байдал, гадаад бодлогын байнгын хорооны даргад Улсын Их Хурлын олонх буюу Монгол Ардын намын бүлгээс Баагаагийн Баттөмөрийг нэрийг дэвшүүлж байгаа. Баттөмөр гишүүний танилцуулгыг та бүхэнд хэлье. 
Баттөмөр гишүүн 1979 онд Хөдөө аж ахуйн их сургууль инженер, механик, 1991 онд ОХУ-ын Москва хотын Нийгэм, эдийн засгийн дээд сургуульд эдийн засагч, улс төр судлаач, 2001 онд Монгол Улсын Их сургууль Хууль зүйн дээд сургуулийг эрх зүйч мэргэжлээр тус тус төгссөн. Эдийн засгийн ухааны доктор хүн байна. 1980-1986 онд Ой модны аж үйлдвэрийн яаманд мэргэжилтэн, хэлтсийн дарга, 1986-1989 онд Хөнгөн үйлдвэрийн яаманд хэлтсийн дарга, 200-2008 онд Улсын гаалийн ерөнхий газрын дэд дарга, дарга, 2011-2013 онд Үндэсний татварын ерөнхий газрын дарга, 2016-2020 онд Улсын Их Хурлын гишүүн, 2020 оноос мөн Улсын Их Хурлын гишүүнээр сонгогдон ажиллаж байна. Англи, Орос хэлтэй. Төрийн ажлын туршлагыг харгалзан үзэж Аюулгүй байдал, гадаад бодлогын байнгын хорооны даргад нэрийг нь дэвшүүлж байгаа юм. Та бүгдийг дэмжиж өгөхийг хүсье. Баярлалаа. 
Н.Энхболд: Тогтохсүрэн даргад баярлалаа. Байнгын хорооны даргад өөр дэвшүүлэх өөр саналтай хүн байна уу? Алга байна. Байнгын хорооны даргад нэр дэвшүүлж дууслаа. Баттөмөр гишүүний нэрийг дэвшүүлж байна. Нэр дэвшигчээс асуух асуулттай хүн байна уу? Байхгүй байна. Үг хэлэх хүн байна уу? Үг хэлэх гишүүн алга байна. Гишүүд асуулт асууж, үг хэлж дууслаа. Улсын Их Хурлын гишүүн Баагаагийн Баттөмөрийг Аюулгүй байдал, гадаад бодлогын байнгын хорооны даргад нэр дэвшүүлэх нь зүйтэй гэсэн томьёоллоор санал хураана. Санал хураалт. Та манай Байнгын хороонд байгаа бол өгнө. Санал хураалтад 12 гишүүн оролцож 11 гишүүн дэмжиж 91,7 хувиар дүн гарч байна. Ингээд Байнгын хорооноос санал, дүгнэлт гарна. Энэ саналыг би танилцуулъя. Байнгын хорооны даргад нэр дэвшүүлэх тухай асуудлыг хэлэлцэж дууслаа. 
Хоёр дахь асуудалдаа оръё. Тусгай хяналтын дэд хорооны бүрэлдэхүүний тухай асуудал. 

Энэ асуудлыг өмнө бид Байнгын хороогоороо хэлэлцээд бүрэлдэхүүнээ баталсан. Сая яах вэ Их Хурлаар дахиад энэ Байнгын хороодын асуудал шинээр орсон учраас бүрэлдэхүүнээ дахиад албан ёсоор ярих ёстой. Гэхдээ түрүүчийн 7-ны өдөр бид нар хуралдаад бүрэлдэхүүнд нь Аюурсайхан, Алтанхуяг, Батболд, Бат-Эрдэнэ, Дэлгэрсайхан, Сэргэлэн, Энх-Амгалан нарыг нэрийг дэвшүүлээд 2-хон хоногийн өмнө бид нар тогтоол баталсан байж байгаа. Тийм учраас би санал гаргаж байна. Тусгай хяналтын дэд хорооны бүрэлдэхүүнд түрүүний Байнгын хорооны хуралдаанаар хэлэлцээд тогтоол гаргаж баталсан гишүүдээ тэрүүгээр нь үлдээж чуулганы нэгдсэн хуралдаанд оруулъя гэсэн саналтай байна. Өөр саналтай хүн байна уу? Алга байна. Тэгвэл Байнгын хорооны тогтоолыг шинэчлэх, шаардлагатай юу түрүүчийнхээрээ оруулчих уу? Ямар ч байсан түрүүчийн бүрэлдэхүүнд сая би уншсан 7 хүний бүрэлдэхүүнтэй. Энийгээ дахиад Байнгын хороогоороо санал хураагаад баталгаажуулъя. Сая яриад бид нар шийдчихлээ. Тийм. Хүн нэмбэл 1, 2 хүн л хасагдана даа. 
Тэгвэл саяынхаараа бүрэлдэхүүнээ дахиад бүтнээр нь баталъя гэсэн санал хураалт явуулъя. Санал хураалт. Адьшаа гишүүн бид хоёр уг нь ярьсан. Та бид хоёр түрүүн, за. Ганбат даргаа би хариултыг нь өгчихлөө болчихлоо. Баярлалаа. 13 гишүүн санал хураалтад оролцож 11 гишүүн зөвшөөрөөд ингээд энэ бүрэлдэхүүнийг чуулганы нэгдсэн хуралдаанд танилцуулъя. Өнөөдөр Байнгын хороогоор хэлэлцэх асуудал дууссан тул хуралдаан хаасныг мэдэгдье. Гишүүддээ баярлалаа.
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

